
“Мустақиллик тўйи” фестивали ва
“Мустақиллик кубоги” мусобақаларига
старт берилди
// 17 avgust 2026 йил
https://special.uzkimyosanoat.uz/uz/press/news/mustaqillik-tuyi-festivali-va-mustaqillik-kubogi-musobaqala
r

Ўзбекистон Республикаси давлат мустақиллигининг 35 йиллиги муносабати билан “Ўзкимёсаноат”
АЖ  ташаббусига  кўра  Д.И.  Менделеев  номидаги  Россия  кимё-технология  университетининг
Тошкент  шаҳридаги  филиалида  тармоқ  корхоналари  ўртасида  “Мустақиллик  тўйи”  фестивали
ҳамда “Мустақиллик кубоги” мусобақаларига старт берилди.

Тадбирларнинг  асосий  мақсади  —  мамлакатимиз  мустақиллигининг  тарихий  аҳамиятини  кенг
тарғиб қилиш, кимё саноати корхоналари ходимлари ўртасида дўстона муҳит ва ҳамжиҳатликни
мустаҳкамлаш,  шунингдек,  уларнинг  спорт  ва  маданий  тадбирлардаги  фаол  иштирокини
рағбатлантиришдан  иборат.

“Мустақиллик  тўйи”  фестивали  жамоалар  ўртасида  ўзаро  дўстлик  ва  ҳамкорликни  янада
мустаҳкамлашни мақсад қилган бўлса, “Мустақиллик кубоги” доирасида спортнинг қатор турлари
бўйича мусобақалар ўтказилиб, иштирокчилар ўзларининг жисмоний тайёргарлиги, чаққонлиги ва
жамоавий ҳаракатларини намоён этмоқда.

Мазкур тадбирлар энг азиз байрам – мустақиллигимизнинг 35 йиллиги арафасида жамоаларга
мустақиллик  шукуҳи  билан  бирга,  байрамона  кайфиятни  улашиш,  кимё  саноати  тизими
ходимларини ягона мақсад атрофида бирлаштириш, соғлом турмуш тарзини тарғиб қилиш ҳамда
жамоалар ўртасида ўзаро ҳурмат ва ҳамкорлик муҳитини мустаҳкамлашга хизмат қилади.

